Распаўсюджванне хрысціянства.

1. Увядзенне хрысціянства на Полаччыне.

Успомніце, што такое хрысціянства? Якая рэлігія была да прыняцця хрысціянства?


	Першым  крокам  пры утварэнні новых еўрапейскіх дзяржаў было прыняцце хрысціянства. Услед за  Рымам і Візантыяй веру ў Хрыста прынялі ў Францыі, Скандынавіі. На ўсходнеславянскіх землях – у Кіеве, Ноўгарадзе і Полацку.
Новая рэлігія была перанята ад Візантыі. Ініцыятарамі распаўсюджвання новай веры былі князі. Пачатак масавага распаўсюджвання хрысціянства на усходнеславянскіх землях цесна звязаны  з палітыкай вядомага вам кіеўскага князя Уладзіміра ў 988 г.

	Хрысціянства на зямлю крывічоў прыйшло ў другой палове Х ст. Свой афіцыйны адлік  гісторыя хрысціянскай царквы ў Беларусі і Полацку пачынае згодна з летапісам з 992 года, калі была створана Полацкая епархія. З  гэтага часу Полацк становіцца цэнтрам распаўсюджвання новай веры. Адбывалася гэта пад час княжання Ізяслава . Ён  і яго маці Рагнеда лічацца першымі хрысціянамі на беларускіх землях. 
	Пра гэта  ўскосна сведчыць характарыстыка Ісяслава, змешчаная ў познім Ніканаўскім летапісе. Там сказана, што князь “прилежащее прочитанию божественных писаний».  Гэта значыць – быў вельмі набожны.
	Хто быў першым полацкім епіскапам невядома. Летапісы ўзгадваюць, што ў 1105 г. ім быў манах Міна.
	Вучоныя адзначаюць, што ўдзел у хрысціянізацыі Полацкай зямлі прымалі прадстаўнікі Захаду, паколькі наша зямля знаходзілася на сумежжы культур захаду і ўсходу.У летапісах узгадваеццаа скандынаўскі Торвальд Вандроўнік, які ў канцы  Х ст. нейкі час прапаведаваў веру хрыстову ў Полацку. Паводле скандынаўскіх саг заснаваў манастыр.
	Распаўсюджванне хрысціянства ў Полацкім княстве адбывалася працяглы час і заняло некалькі стагоддзяў.

2. Суіснаванне язычніцтва і хрысціянства на Полацкай зямлі.
Хрысціянская вера ў княстве распаўсюджвалася марудна. Не ўсе подданыя князя ўспрыймалі новую веру ахвотна і свядома. Язычніцтва мела  глыбікія карані, яно складвалася на працягу пяці тысячагоддзяў. Адмовіцца ад веры сваіх продкаў было нялёгка.
Хрысціянства выцясняла язычніцкія погляды і звычаі, але частей за ўсё злівалася з імі. Праваслаўны прарок Ілля заняў месца бога грома, маланкі і нябеснай стыхіі Перуна. Язычніцкі  бог Купала пераўтварыўся ў святога Іаана Хрысціцеля.Месца багіні ўрадлівасці, заступніцы льнаводства, прадзення і ткацтва Мокашы паступова заняла  святая Параскева –Пятніца.
	Вучоныя адзначаюць, што нават у ХІХ ст. існавала капішча Перуна і Бабы Ягі на Валовым возеры каля Полацка. Сведчаннем барацьбы князёў з язычніцкай верай з’яўляецца Барысаў камень з высечаным на ім крыжы і надпісам-зваротам да бога.
		Народныя святы, што былі часткай культурнага  і духоўнага існавання язычніцкай веры  сталі хрысціянскімі. У наш час гэтыя святы набываюць сэнс адраджэння і шанавання традыцый народнай культуры.

3. Значэнне прыняцця хрысціянства.
Прыняцце хрысціянства ў Полацкім княстве з’явілася важнейшай падзеяй нашай гісторыі. Епіскапская кафедра, заснаваная ў Полацку, стала духоўным цэнтрам, адкуль распаўсюджвалася і ўмацоўвалася хрысціянства, развівалася царкоўнае жыццё, утвараліся  абшчыны, будаваліся храмы, адчыняліся манастыры і школы.
	Па-першае, новая царква ўзмацняла княжацкую ўладу, дзяржаўную самастойнасць Полацкай зямлі. Устанаўліваліся больш цесныя міжнародныя сувязі з хрысціянскімі дзяржавамі, збліжала роднаснымі адносінамі з Візантыяй.
	Па-другое, хрысціянства надало магутны імпульс культурнаму развіццю Прыдзвінскага рэгіёну. Яно садзейнічала стварэнню выдатных помнікаў  архітэктуры і жывапісу, распаўсюджванню пісьменства, развіццю летапісання, стварэнню бібліятэк і школ. У ХІІ ст. у Полацку існавала 10 храмаў,  свая школа дойлідства. 
 Культурныя і духоўныя здабыткі Полацкага княства ІХ – ХІІІ ст.ст. сталі неад’емнай часткай нашай духоўнай спадчыны. Яны і сёння арганічна ў  ваюцца ў духоўнае жыццё палачан і беларусаў.

 Цікава ведаць
Раней ў басейне Зах. Дзвіны было звыш дзесяці валуноў з аднолькавымі надпісамі крыжамі. Іх назывыалі Барысавы камяні. Да нашых дзён захаваўся толькі адзін.
	На думку вучоных, гэты камень прынесены сюды ледавіком з тэрыторыі сучаснай Фінляндыі 300 тыс. Гадоў таму. Знаходзіўся ён у рацэ Зах. Дзвіна ў 5 км. Ад Полацка. У 80-ыя гады ХХ ст. гэты камень  пры дапамозе сучаснай тэхнікі выцягнулі з вады і паставілі на Верхнім замку каля Сафійскага сабора.Ён лічыцца каштоўным помнікам пісьментсва ХІІ ст.
	Сярод  вучоных існуе нікалькі поглядаў на надпіс. Адны лічаць, што паоачане пакланяліся камяню і пасля прыняцця хрысціянства, як знак барацьбы з язычнікамі па загаду князя Барыса выбіты крыж – сімвал новай веры.
	Іншыя адзначаюць, што надпіс можа сведчыць аб ваенных паходах Барыса, перад якімі ён прасіў ў Бога перамогі.
	І яшчэ ёсць думка, што  Полацкая зямля ў 1127- 1128 гг. Перажывала страшэнны голад. Тады князь звярнуўся да Усявышняга на дапамогу.
	Мясцовыя вясковыя жыхары называлі валун Барыс – Хлебнік і сцвярджалі, што на ім заўсёды ляжаў бохан свежага хлеба.


Пытанні і заданні:
1. Калі было прынята  хрысціянства ва ўсходнеславянскіх землях? 
2. Фота Рагнеды і Ізяслава. Назавіце імены першых хрысціян у Полацку.
3.  Разгадайце “шыфроўку” і вы даведаецеся імя першага полацкага епіскапа.

4. Якое значэнне для Полацка мела прыняцце хрысціянства?



